
    Maí 2006

!!  Ungfolaskoðun  !!

Fyrirhugað er að bjóða upp á skoðun á ógeltum folum á svæði Ráðunautaþjónustunnar miðvikudaginn 10. maí ef áhugi reynist fyrir hendi. Skoðunin verður framkvæmd af kynbótadómurunum Eyþóri Einarssyni og Þorvaldi Kristjánssyni og gefa þeir skriflega umsögn um hvern fola. Farið verður heim á bæi og þarf að greiða 3.000 kr m.vsk fyrir hvern fola sem skoðaður er. Athugið að því betri sem aðstaðan er til að meta byggingu og hreyfingar því öruggari verður dómurinn og því alveg möguleiki á að safna folum saman á ákveðna staði þar sem er góð aðstaða til að meta þá.

 Panta þarf sem allra fyrst hjá Gunnari í síma 451-2602 / 895-4365 eða senda tölvupóst á rhs@bondi.is
___________________________________________________________________________________

!!  Stóðhestar á Húnaflóasvæðinu 2006  !!

1. Adam frá Ásmundarstöðum  -  Verður á Þingeyrum á löngu tímabili eftir landsmót. 

Verð 60.000 m vsk, hagagjaldi og sónarskoðun. 

2. Gaumur frá Auðsholtshjáleigu  -  Verður á Þingeyrum á löngu tímabili eftir landsmót. 

Verð 55.000 m vsk, hagagjaldi og sónarskoðun.

3. Galsi frá Sauðárkróki  -  Verður í Skagafirði á seinna gangmáli. 

Verð 25.000 kr m vsk, hagagjaldi og sónarskoðun

Þessir 3 hestar eru á vegum Samtaka Hrossabænda í A-Hún og má panta undir þá hjá Magnúsi í Steinnesi (897-3486) eða hjá Gunnari á Þingeyrum í síma 895-4365 eða á netfanginu gunnar@thingeyrar.is  Ef hryssa reynist geld er gjald 10.000 kr

Aðrir hestar sem vitað er um á Húnaflóasvæðinu:

1. Sveinn Hervar frá Þúfu  - Verður í húsnotkun á Blönduósi, Uppl. hjá Tryggva Björnssyni í síma 898-1057

2. Klettur frá Hvammi  - Verður í húsnotkun í V-Hún, sennilega á Syðri-Völlum

Uppl. hjá Pálma á Syðri-Völlum í síma 849-0752 ______________________________________________________________

Aðalfundur BSAH

Aðalfundur Búnaðarsambands A-Hún var haldinn á Blönduósi þriðjudaginn 2.maí 2006. 

Þar var m.a. borið upp til samþykktar eftirfarandi “ Samkomulag ” sem gert hefur verið milli stjórna BSAH, BSVH og Búnaðarsambands Strandamanna í tengslum við viðræður um sameiningu búnaðarsambandanna á Húnaflóasvæðinu. Var það samþykkt á fundinum með 20 atkv. gegn engu. Þetta samkomulag þarf einnig að samþykkjast hjá BSVH og Strandamönnum ef sameining á að verða um næstu áramót, en Strandamenn hafa gert ákveðinn fyrirvara um þá milljón sem þeim er ætlað að leggja fram og tengist hann hugsanlegum skuldbindingum þeirra vegna bókaútgáfu.

Samkomulag 

Búnaðarsamband Strandamanna, Búnaðarsamband  Austur – Húnavatnssýslu (BSAH) og Búnaðarsamband Vestur  – Húnavatnssýslu (BSVH) gera með sér eftirfarandi samkomulag um að stofna eitt búnaðarsamband við Húnaflóa.

1. gr

Á aðalfundi hjá BSAH, BSVH og Búnaðarsambandi Strandamanna 2006 og 2007 skal borin upp tillaga um að leggja niður viðkomandi búnaðarsamband.

2. gr

Eigi síðar en  1. des 2006 skal halda framhaldsaðalfund Ráðunautaþjónustunnar (RHS). Á þeim fundi skal leggja fram tillögur að breyttum samþykktum fyrir RHS til samþykktar. Í þeim samþykktum skal m.a. kveðið á um:

· að RHS verði breytt í Búnaðarsamband sem taki til starfa frá og með 1. janúar 2007 og taki þá við allri starfsemi og eignum Búnaðarsambands Strandamanna, BSAH og BSVH sem hætti allri starfsemi frá sama tíma. 

· að aðildarfélög hins nýja Búnaðarsambands skulu vera búnaðar- og búgreinafélög á starfssvæðinu.

· að hið nýja Búnaðarsamband hafi 5 manna stjórn þar sem tveir stjórnarmenn komi úr A-Hún, tveir úr V-Hún og einn af Ströndum.

· að stofnaður verði sérstakur Þróunarsjóður sem búgreina- og búnaðarfélög á starfssvæðinu geti fengið framlög úr.

· að hið nýja Búnaðarsamband starfræki kúasæðingar á öllu starfssvæðinu

· að hið nýja Búnaðarsamband hafi þrjá fulltrúa á Búnaðarþingi

3. gr

Ráðstöfun eigna Búnaðarsambandanna um áramót 2006-2007 verður með eftirfarandi hætti:

Til hins nýja Búnaðarsambands: Allar fasteignir og hlutafjáreign Búnaðarsambandanna.

Ennfremur 1 milljón frá Búnaðarsambandi Strandamanna og 1,4 milljónir frá BSVH

Til reksturs kúasæðinga: Frá  Búfjárræktardeild BSAH 1200 þús og frá BSVH 700 þús.

Til Þróunarsjóðs: Aðrar eignir sem í árslok 2006 er í eigu BSAH, BSVH og Búnaðarsambands Strandamanna. (áætlað 6,0 – 6,5 milljón) 

Fylgiskjal með nánari  upptalningu á eignum og verðmæti þeirra skal fylgja samkomulagi þessu

4.gr

 Aðilar eru sammála um að aðild Búnaðarsambands Strandamanna og fjárhagsleg ábyrgð þess á útgáfu Byggðasögu Strandamanna sem nú er á lokastigi, yfirfærist á engan hátt til hins nýja Búnaðarsambands. 

5.gr

Samkomulag þetta er undirritað af formönnum búnaðarsambandanna, með fyrirvara um samþykki aðalfunda þeirra á árinu 2006 og þarf samþykki minnst 2/3 hluta greiddra atkvæða, til að öðlast gildi.

